Ա Մ Փ Ո Փ Ա Թ Ե Ր Թ
«Հայաստանի Հանրապետության քրեակատարողական օրենսգրքում փոփոխություններ և լրացումներ կատարելու մասին», «Ձերբակալված և կալանավորված անձանց պահելու մասին» Հայաստանի Հանրապետության օրենքում փոփոխություններ և լրացումներ կատարելու մասին» և «Նույնականացման քարտերի մասին» Հայաստանի Հանրապետության օրենքում փոփոխություններ և լրացում կատարելու մասին» Հայաստանի Հանրապետության օրենքների նախագծերի վերաբերյալ կատարված առաջարկությունների
	հ/հ
	Առարկության, առաջարկության հեղինակը, Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունը

	1.
	2.
	3.
	4.
	5.

	1.
	ՀՀ քննչական կոմիտե
2018-07-20 թիվ   05/22/8016-18 գրություն 

	Առաջարկություններ և դիտողություններ չկան:
	
	

	2.
	ՀՀ հատուկ քննչական ծառայություն
2018-07-20 թիվ 18-5595գ-18 գրություն

	Առաջարկություններ և դիտողություններ չկան:
	
	

	3.
	ՀՀ դատական դեպարտամենտ

2018-07-23 թիվ ԴԴ-1-Ե-5651 գրություն
	Նախագծի հետ միասին մեկ փաթեթով ներկայացված «Ձերբակալված և կալանավորված անձանց պահելու մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի 4-րդ հոդվածով նախատեսվում է ուժը կորցրած ճանաչել նշված օրենքի 26-րդ հոդվածի 4-րդ մասը, որի արդյունքում ձերբակալված անձանց համար հնարավորություն է նախատեսում մասնակցել քաղաքացիաիրավական գործարքներին: Միաժամանակ, Նախագծի 1-ին հոդվածի 1-ին կետով առաջարկվում է սահմանել, որ ժամանակավոր վկայական կարող է տրամադրվել նաև ազատազրկման դատապարտված և կալանավորված քաղաքացիներին, (…):

Հաշվի առնելով վերոգրյալը՝ առաջարկվում է Նախագծի 1-ին հոդվածի 1-ին կետում ժամանակավոր վկայականի տրամադրման իրավական հնարավորություն նախատեսել նաև ձերբակալված քաղաքացիների համար:


	Ընդունվել  է ի գիտություն:
	Բարձրացված հարցի առնչությամբ հայտնում ենք հետևյալը.

Գործնականում հնարավոր են դեպքեր, երբ ձերբակալված անձը ցանկություն հայտնի ունենալու ժամանակավոր վկայական և կնքելու քաղաքացիաիրավական գործարքներ: Սակայն, հարկ է հաշվի առնել, որ՝

1) ձերբակալումը չի կարող տևել արգելանքի վերցնելու պահից 72 ժամից ավելի,
2) ձերբակալումն իրենից ներկայացնում է գործողությունների մի ողջ համալիր՝ անձին արգելանքի տակ վերցնելը, նրան հետաքննության կամ վարույթ իրականացնող մարմին բերելը, համապատասխան արձանագրություն կազմելը և այդ մասին նրան հայտարարելը, որը ևս ընդգրկվում է 72 ժամվա մեջ,

3) ժամանակավոր վկայականի տրամադրումը, դատապարտյալի օրինակով, իրենից ենթադրում է անձի կողմից դիմումի և լուսանկարի տրամադրում քրեակատարողական հիմնարկի վարչակազմին, վերջինիս կողմից մեկօրյա ժամկետում ներկայացված փաստաթղթերի ուղարկում Հայաստանի Հարապետության ոստիկանության անձնագրային և վիզաների վարչության կամ հաշվառման վայրի տարածքային անձնագրային ծառայություն:  
Հաշվի առնելով վերոգրյալը և ձերբակալված անձանց արգելանքի տակ պահելու ժամանակի տևողությունը (ոչ ավելի, քան 72 ժամ)՝  գտնում ենք, որ ձերբակալված անձանց համար նման դրույթ նախատեսելը նպատակահարմար չէ: Բացի այդ, գործնականում անձը հնարավոր է դիմում ներկայացնի ժամանակավոր վկայական ստանալու համար, իսկ մինչև ստանալը նրան արգելանքի տակ պահելու ժամկետը լրանա:


	4.
	ՀՀ գլխավոր դատախազություն
2018-07-25 թիվ 04/7292-18 գրություն
	1. «Հայաստանի Հանրապետության քրեակատարողական օրենսգրքում փոփոխություններ և լրացումներ կատարելու մասին» ՀՀ օրենքի նախագծի 5-րդ հոդվածով առաջարկվում է ՀՀ քրեակատարողական օրենսգրքի 104-րդ հոդվածը լրացնել 2.1 մասով՝ հետևյալ բովանդակությամբ՝ կիսաբաց ուղղիչ հիմնարկում դատապարտյալներին անջատ պահելու` սույն օրենսգրքի 68-րդ հոդվածով սահմանված սկզբունքները կարող են չգործել: Նախագծին կից ներկայացված հիմնավորման մեջ, սակայն, որևէ պատճառաբանություն առկա չէ, թե ՀՀ քրեակատարողական օրենսգրքի 104-րդ հոդվածում նման լրացում կատարելու անհրաժեշտությունն ինչով է պայմանավորված: Հետևաբար, գտնում ենք՝  Նախագծի 5-րդ հոդվածով առաջարկվող լրացումը հիմնավորման կարիք ունի:
2. «Ձերբակալված և կալանավորված անձանց պահելու մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի  (այսուհետ՝ Օրենքի նախագիծ) 2-րդ հոդվածում առաջարկվում է լրացում կատարել Օրենքի 15-րդ հոդվածում՝ կալանավորված անձանց իրավունք վերապահելով ունենալ երկարատև տեսակցություն: Նախագծին կից ներկայացվող հիմնավորման մեջ Նախագծի հեղինակները չեն անդրադարձել այն հարցին, թե Նախագծի ընդունման դեպքում ինչպես է լուծվելու երկարատև տեսակցության համար տրամադրվող սենյակների ապահովման հարցը: Հետևաբար, չառարկելով առաջարկվող իրավակարգավորման դեմ՝ գտնում ենք՝ Նախագծի ընդունումը պետք է ուղեկցվի նախատեսվող լրացուցիչ իրավունքների կենսագործմանն ուղղված տեխնիկական պայմանների ապահովմամբ:  

3.   Օրենքի նախագծի 4-րդ հոդվածով առաջարկվում է ուժը կորցրած ճանաչել Օրենքի 26-րդ հոդվածի 4-րդ պարբերությունը, համաձայն որի՝ ձերբակալված անձանց արգելվում է մասնակցել քաղաքացիաիրավական գործարքներին:

Հիշյալ կարգավորումն անընդունելի է, քանի որ Օրենքի 26-րդ հոդվածի 4-րդ պարբերությամբ սահմանված դրույթի ամրագրումն Օրենքում պայմանավորված է ոչ թե ձերբակալված անձանց քաղաքացիաիրավական շրջանառությանը մասնակցելու իրավունքի սահմանափակման, այլ վերջիններիս վարույթ իրականացնող մարմինների տրամադրության տակ պահելու անհրաժեշտությամբ՝ պայմանավորված ձերբակալման սուղ ժամկետներով: Գտնում ենք՝ 72 ժամվա ընթացքում քաղաքացիական որևէ գործարք կնքելու անհետաձգելի հրատապություն չի կարող առաջանալ, դրան հակառակ՝ քննարկվող դրույթն ուժը կորցրած ճանաչելու դեպքում քաղաքացիաիրավական գործարքներ կնքելու պատճառաբանությամբ ձերբակալված անձը կարող է խուսափել վարույթն իրականացնող մարմնի տրամադրության տակ գտնվելուց՝ խոչընդոտելով վարույթի բնականոն ընթացքը:


	1. Ընդունվել է:
2. Ընդունվել է ի գիտություն:
3. Չի ընդունվել:
	1. Նախագծում կատարվել է համապատասխան փոփոխություն: Արդյունքում` ՀՀ qրեակատարողական օրենսգրքի 68-րդ հոդվածի 1-ին մասի 8-րդ կետով նախատեսված՝ ցմահ ազատազրկվածներին այլ դատապարտյալներից անջատ պահելու կանոնը հանվել է: Նշված փոփոխությունը պայմանավորված է ԽԿԿ չափանիշներով և Հայաստան կատարած այցի հիման վրա կազմված զեկույցներով: Դեռևս 2010 թվականին Հայաստան կատարած այցելության ժամանակ ԽԿԿ-ն նշել է, որ չի արդարացնում ցմահ ազատազրկման դատապարտված անձանց պարբերաբար մեկուսացումը։ Նման մոտեցումը չի համապատասխանում Եվրոպայի խորհրդի Նախարարների կոմիտեի 2003 թվականի հոկտեմբերի 9–ի «Քրեակատարողական հիմնարկի վարչակազմի կողմից ցմահ ազատազրկման դատապարտված անձանց եւ երկարաժամկետ ազատազրկման դատապարտված այլ անձանց պատժի կրումը կազմակերպելու» վերաբերյալ (2003) 23 հանձնարարականին։ Վերջինիս կից ներկայացված զեկույցում նշվում է, որ հաճախ սխալ ենթադրություն կա այն մասին, որ ցմահ ազատազրկումը ենթադրում է, որ քրեակատարողական հիմնարկում պահվող անձը վտանգավոր է։ Ուստի, ցմահ ազատազրկման դատապարտված անձանց տեղավորելը պետք է լինի ոչ թե նրանց ազատազրկման, այլ ռիսկերի եւ կարիքների համապարփակ ու շարունակական գնահատման արդյունքը՝ հիմք ընդունելով անհատականացված պատիժը կրելու պլանը։ ԽԿԿ-ն Հայաստան կատարած իր զեկույցում ևս մեկ անգամ նշել է, որ ցմահ ազատազրկված դատապարտյալները ավելի վտանգավոր չեն, քան մյուս դատապարտյալները, հետևաբար չպետք է առանձնացվեն որպես կիրառված պատժի տեսակի ավտոմատ արդյունք (principle of non-segregation):

ԽԿԿ–ն առաջարկում է Հայաստանի իշխանություններին վերանայել ցմահ ազատազրկման դատապարտված անձանց մեկուսացմանը վերաբերող օրենսդրությունն ու պրակտիկան՝ ելնելով նշված դիտարկումներից (տե՛ս ԽԿԿ-ի կողմից 2010 թվականի մայիսի 10-21 ընկած ժամանակահատվածում Հայաստանի Հանրապետություն կատարած այցի արդյունքների հիման վրա կազմված զեկույցը, կետ 74)։ 

2. Հայտնում ենք, որ անհրաժեշտության դեպքում կձեռնարկվեն անհրաժեշտ քայլեր կալանավորված անձանց երկարատև տեսակցության իրավունքը գործնականում երաշխավորելու համար:
3. Բարձրացված հարցի առնչությամբ հարկ է նշել, որ Նախագծի նպատակներից է վերացնել օրենքում առկա հակասությունը, ինչը կարող է հետագայում հանգեցնել պրակտիկ խնդիրների: Մասնավորապես՝ «Ձերբակալված և կալանավորված անձանց պահելու մասին» Հայաստանի Հանրապետության օրենքի 13-րդ հոդվածի 1-ին մասի 14-րդ հոդվածն արդեն իսկ ամրագրում է, որ ձերբակալված կամ կալանավորված անձն իրավունք ունի մասնակցել քաղաքացիաիրավական գործարքների: Միաժամանակ, նշված օրենքի 26-րդ հոդվածի 4-րդ մասն ամրագրում է առ այն, որ ձերբակալված անձանց արգելվում է մասնակցել քաղաքացիաիրավական գործարքներին: Ստացվում է, որ մի հոդվածի շրջանակներում օրենսդիրն իրավունք է տալիս ձերբակալված անձին մասնակցելու քաղաքացիաիրավական գործարքներին, իսկ մյուս հոդվածի շրջանակներում՝ արգելում: Ուստի, առկա օրենսդրական հակասությունը վերացնելու նպատակով առաջարկվում է ուժը կորցրած ճանաչել նշված օրենքի 26-րդ հոդվածի 4-րդ մասը:
Հակառակ դեպքում, ստացվում է մի իրավիճակ, երբ ձերբակալված անձի իրավունքները կալանավորված անձի համեմատ շատ ավելի սահմանափակ են, քանի որ կալանավորված անձին արգելվում է մասնակցել քաղաքացաիրավական գործարքներին բացառապես այն դեպքում, երբ առկա է խնդրո առարկայի վերաբերյալ վարույթն իրականացնող մարմնի որոշումը:
 

	5.
	ՀՀ ոստիկանություն
2018-07-25 թիվ 01.6/24/505177-18 գրություն
	Հաշվի առնելով այն հանգամանքը, որ ձերբակալված անձանց փաստաթղթերը վերցվում են վարույթն իրականացնող մարմնի, այլ ոչ թե ձերբակալվածներին պահելու վայրի վարչակազմի կողմից, առաջարկվում է «Նույնականացման քարտերի մասին» Հայաստանի Հանրապետության օրենքում փոփոխություններ կատարելու մասին» օրենքի նախագծի 1-ին հոդվածի 2-րդ կետով փոփոխվող՝ օրենքի 6-րդ հոդվածի 3-րդ մասը շարադրել հետևյալ խմբագրությամբ.
«3. Եթե օրենքով սահմանված հիմքերով քրեակատարողական հիմնարկի վարչակազմը կամ վարույթն իրականացնող մարմինը համապատասխանաբար ազատազրկման դատապարտված, կալանավորված կամ ձերբակալված քաղաքացուց վերցրել է ժամանակավոր վկայականը կամ նույնականացման քարտը, ապա, վերջիններիս կողմից քաղաքացիաիրավական գործարքներ կնքելու խնդրանքով պայմանավորված, քրեակատարողական հիմնարկի վարչակազմը կամ վարույթն իրականացնող մարմինը պարտավոր է ժամանակավոր վկայականը կամ նույնականացման քարտը տրամադրել նրանց:»:

	Ընդունվել է ի գիտություն: 
	Ներկայացված առաջարկությամբ չի նշվում, թե իրավական ինչ հիմքով են ձերբակալված անձանց փաստաթղթերը պահվում ոչ թե ձերբակալվածներին պահելու վայրի վարչակազմի, այլ վարույթն իրականացնող մարմնի մոտ: Ուստի, Նախագծում փոփոխություն չի կատարվել:

	6.
	ՀՀ մարդու իրավունքների պաշտպանի աշխատակազմ
2018-07-27 թիվ 01/14.3/3934-18 գրություն
	«Հայաստանի Հանրապետության քրեակատարողական օրենսգրքում փոփոխություններ և լրացումներ կատարելու մասին» ՀՀ օրենքի նախագծի 5-րդ հոդվածով առաջարկվում է ՀՀ քրեակատարողական օրենսգրքի 104-րդ հոդվածը լրացնել 2.1-րդ մասով, որի համաձայն՝ կիսաբաց ուղղիչ հիմնարկում դատապարտյալներին անջատ պահելու` սույն օրենսգրքի 68-րդ հոդվածով սահմանված սկզբունքները կարող են չգործել: Սակայն Նախագծի ընդունման հիմնավորման մեջ անդրադարձ չի կատարվել նշված դրույթն ամրագրելու անհրաժեշտությանը:
Պետք է նշել, որ թեև ՀՀ քրեակատարողական օրենսգրքի 68-րդ հոդվածով սահմանված՝ դատապարտյալներին անջատ պահելու կանոններն ունեն վերանայելու կարիք, այնուամենայնիվ կիսաբաց ուղղիչ հիմնարկում դրանք չպահպանելու հայեցողություն նախատեսելն, այն էլ առանց հիմքերի հստակ մատնանշման, կարող է խնդրահարույց և անթույլատրելի լինել, օրինակ՝ տղամարդկանց կանանց հետ, անչափահասներին չափահասների հետ, դատարանների, իրավապահ, մաքսային և հարկային մարմինների աշխատող կամ նախկին աշխատող դատապարտյալներին մյուս դատապարտյալների հետ պահելու և մի շարք այլ դեպքերում:

Այսպես, Խոշտանգումների և անմարդկային կամ արժանապատվությունը նվաստացնող վերաբերմունքի կամ պատժի կանխարգելման եվրոպական կոմիտեն (այսուհետ՝ ԽԿԿ) բազմիցս շեշտել է, որ ազատությունից զրկված ցանկացած անչափահաս պետք է անջատ պահվի ազատությունից զրկված չափահաս անձանցից
: ԽԿԿ-ն նշել է նաև, որ ազատությունից զրկված անչափահասներին չափահաս անձանց հետ պահելն անխուսափելիորեն առաջացնում է գերիշխման և շահագործման հնարավորություն
:

Հետևաբար, Նախագծի այս դրույթն օրենսդրական փոփոխությամբ հետապնդվող նպատակին համահունչ ունի հստակեցման և վերախմբագրման կարիք:


	Ընդունվել է:
	Նախագծում կատարվել է համապատասխան փոփոխություն: Արդյունքում` ՀՀ քրեակատարողական օրենսգրքի 68-րդ հոդվածի 1-ին մասի 8-րդ կետով նախատեսված՝ ցմահ ազատազրկվածներին այլ դատապարտյալներից անջատ պահելու կանոնը հանվել է: Նշված փոփոխությունը պայմանավորված է ԽԿԿ չափանիշներով և Հայաստան կատարած այցի հիման վրա կազմված զեկույցներով: Դեռևս 2010 թվականին Հայաստան կատարած այցելության ժամանակ ԽԿԿ-ն նշել է, որ չի արդարացնում ցմահ ազատազրկման դատապարտված անձանց պարբերաբար մեկուսացումը։ Նման մոտեցումը չի համապատասխանում Եվրոպայի խորհրդի Նախարարների կոմիտեի 2003 թվականի հոկտեմբերի 9–ի «Քրեակատարողական հիմնարկի վարչակազմի կողմից ցմահ ազատազրկման դատապարտված անձանց եւ երկարաժամկետ ազատազրկման դատապարտված այլ անձանց պատժի կրումը կազմակերպելու» վերաբերյալ (2003) 23 հանձնարարականին։ Վերջինիս կից ներկայացված զեկույցում նշվում է, որ հաճախ սխալ ենթադրություն կա այն մասին, որ ցմահ ազատազրկումը ենթադրում է, որ քրեակատարողական հիմնարկում պահվող անձը վտանգավոր է։ Ուստի, ցմահ ազատազրկման դատապարտված անձանց տեղավորելը պետք է լինի ոչ թե նրանց ազատազրկման, այլ ռիսկերի եւ կարիքների համապարփակ ու շարունակական գնահատման արդյունքը՝ հիմք ընդունելով անհատականացված պատիժը կրելու պլանը։ ԽԿԿ-ն Հայաստան կատարած իր զեկույցում ևս մեկ անգամ նշել է, որ ցմահ ազատազրկված դատապարտյալները ավելի վտանգավոր չեն, քան մյուս դատապարտյալները, հետևաբար չպետք է առանձնացվեն որպես կիրառված պատժի տեսակի ավտոմատ արդյունք (principle of non-segregation):

ԽԿԿ–ն առաջարկում է Հայաստանի իշխանություններին վերանայել ցմահ ազատազրկման դատապարտված անձանց մեկուսացմանը վերաբերող օրենսդրությունն ու պրակտիկան՝ ելնելով նշված դիտարկումներից (տե՛ս ԽԿԿ-ի կողմից 2010 թվականի մայիսի 10-21 ընկած ժամանակահատվածում Հայաստանի Հանրապետություն կատարած այցի արդյունքների հիման վրա կազմված զեկույցը, կետ 74)։ 



	7.
	ՀՀ ազգային անվտանգության ծառայություն
2018-07-27 թիվ 11/672 գրություն
	1. «Հայաստանի Հանրապետության քրեակատարողական օրենսգրքում փոփոխություններ և լրացումներ կատարելու մասին» ՀՀ օրենքի նախագծի՝
1) 3-րդ հոդվածի 2-րդ կետում հստակեցման կարիք ունի «Կյանքի դժվարին իրավիճակ» բառակապակցությունը:

2) 4-րդ հոդվածում «պատիժ կրող և» բառերը փոխարինել «, մասնագիտական, քաղաքացիական կամ այլ բուժհաստատություններում» բառերով:

2. «Ձերբակալված և կալանավորված անձանց պահելու մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի 5-րդ հոդվածում «պահվող և» բառերը փոխարինել «, մասնագիտական, քաղաքացիական կամ այլ բուժհաստատություններում» բառերով:

3. «Նույնականացման քարտերի մասին» Հայաստանի Հանրապետության օրենքում փոփոխություններ կատարելու մասին» ՀՀ օրենքի նախագծի 1-ին հոդվածի 1-ին կետում «և կալանավորված» բառերը փոխարինել «կալանավորված կամ ձերբակալված» բառերով:
4. «Հայաստանի Հանրապետության քրեակատարողական օրենսգրքում փոփոխություններ և լրացումներ կատարելու մասին» և «Ձերբակալված և կալանավորված անձանց պահելու մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքների նախագծերի 1-ին հոդվածներով առաջարկվող լրացումներին համահունչ՝ համապատասխան փոփոխություններ նախատեսել «Նույնականացման քարտերի մասին» ՀՀ օրենքում:

	1. 

1) Ընդունվել է ի գիտություն:
2) Ընդունվել է մասնակի:
2. Ընդունվել է մասնակի:
3. Չի ընդունվել:
4. Ընդունվել է:
	1.

1) Հարկ ենք համարում նշել, որ «Կյանքի դժվարին իրավիճակ» արտահայտության մեկնաբանությունը տրված է «Սոցիալական աջակցության մասին» ՀՀ օրենքի 2-րդ հոդվածի 1-ին մասի 1-ին կետով. «կյանքի դժվարին իրավիճակ` հաշմանդամության, հիվանդության, տարիքի հետ կապված ինքնասպասարկման ունակությունների կորստի, առանց ծնողական խնամքի մնալու, աղքատության, գործազրկության, ընտանիքում կոնֆլիկտների, դաժան վերաբերմունքի, բռնության, մարդկանց շահագործման (թրաֆիքինգի) ենթարկվելու, անօգնականության, միայնակության, սոցիալական մեկուսացման, վնասակար սովորույթների, դժբախտ պատահարի կամ արտակարգ իրավիճակներում հայտնվելու, ազատազրկման վայրերում գտնվելու կամ այդ վայրերից վերադառնալու հանգամանքներից որևէ մեկով կամ դրանց համակցմամբ, մարդու կենսագործունեությանը խանգարող օբյեկտիվ իրավիճակ, որն անձն ինքնուրույն հաղթահարել չի կարող:»:
2) Նախագծում կատարվել է համապատասխան փոփոխություն. Մասնավորապես՝ նախատեսվել է, որ բուժական ուղղիչ հիմնարկում կամ բժշկական օգնություն և սպասարկում իրականացնող առողջապահական այլ հաստատություններում ստացիոնար պայմաններում բուժում ստացող դատապարտյալների նկատմամբ նշանակված պատժախուց տեղափոխելու տույժի միջոցի կիրառումը հետաձգվում է մինչև բուժման ավարտը:
2. Նախագծում կատարվել է համապատասխան փոփոխություն. Մասնավորապես՝ նախատեսվել է, որ բուժական ուղղիչ հիմնարկում կամ բժշկական օգնություն և սպասարկում իրականացնող առողջապահական այլ հաստատություններում ստացիոնար պայմաններում բուժում ստացող կալանավորված անձանց նկատմամբ նշանակված պատժախուց տեղափոխելու տույժի միջոցի կիրառումը հետաձգվում է մինչև բուժման ավարտը:
3. Բարձրացված հարցի առնչությամբ հայտնում ենք հետևյալը.

Գործնականում հնարավոր են դեպքեր, երբ ձերբակալված անձը ցանկություն հայտնի ունենալու ժամանակավոր վկայական և կնքելու քաղաքացիաիրավական գործարքներ: Սակայն, հարկ է հաշվի առնել, որ՝

1) ձերբակալումը չի կարող տևել արգելանքի վերցնելու պահից 72 ժամից ավելի,

2) ձերբակալումն իրենից ներկայացնում է գործողությունների մի ողջ համալիր՝ անձին արգելանքի տակ վերցնելը, նրան հետաքննության կամ վարույթ իրականացնող մարմին բերելը, համապատասխան արձանագրություն կազմելը և այդ մասին նրան հայտարարելը, որը ևս ընդգրկվում է 72 ժամվա մեջ,

3) ժամանակավոր վկայականի տրամադրումը, դատապարտյալի օրինակով, իրենից ենթադրում է անձի կողմից դիմումի և լուսանկարի տրամադրում քրեակատարողական հիմնարկի վարչակազմին, վերջինիս կողմից մեկօրյա ժամկետում ներկայացված փաստաթղթերի ուղարկում Հայաստանի Հարապետության ոստիկանության անձնագրային և վիզաների վարչության կամ հաշվառման վայրի տարածքային անձնագրային ծառայություն:  
Հաշվի առնելով վերոգրյալը և ձերբակալված անձանց արգելանքի տակ պահելու ժամանակի տևողությունը (ոչ ավելի, քան 72 ժամ)՝  գտնում ենք, որ ձերբակալված անձանց համար նման դրույթ նախատեսելը նպատակահարմար չէ: Բացի այդ, գործնականում անձը հնարավոր է դիմում ներկայացնի ժամանակավոր վկայական ստանալու համար, իսկ մինչև ստանալը նրան արգելանքի տակ պահելու ժամկետը լրանա:

4. Նախագծում կատարվել է համապատասխան լրացում. առաջարկվում է «Նույնականացման քարտերի մասին» Հայաստանի Հանրապետության օրենքի 3-րդ հոդվածը լրացնել հետևյալ բովանդակության  5.1-րդ կետով.

«5.1. Ազատազրկման դատապարտված կամ կալանավորված անձը նույնականացման քարտ ստանալու իրավունք ունի համապատասխանաբար քրեակատարողական հիմնարկի կամ կալանավորվածների պահելու վայրի վարչակազմի միջոցով:»:
  

	8.
	ՀՀ պաշտպանության նախարարություն

2018-08-06 թիվ ՊՆ/510-1187 գրություն


	Առաջարկություններ և դիտողություններ չկան:
	
	


� Տե՛ս �HYPERLINK "https://rm.coe.int/16806979c2"�https://rm.coe.int/16806979c2� կայքէջում, կետ 54, �HYPERLINK "https://rm.coe.int/CoERMPublicCommonSearchServices/DisplayDCTMContent?documentId=0900001680653e87"�https://rm.coe.int/CoERMPublicCommonSearchServices/DisplayDCTMContent?documentId=0900001680653e87� կայքէջում, կետ 79:


�Տե՛ս �HYPERLINK "https://rm.coe.int/16806972c9"�https://rm.coe.int/16806972c9� կայքէջում, կետ 185:





16

